
Akayad amezwaru deg tmaziɣt 

Aḍris:                                                       Tutlayt 

   Tutlayt n tmaziɣt d yiwet n tgemmi i ɣef ilaq ad nesseḥbiber acku d tagi i d ayla-nneɣ, ur 

nezmir ad tt-nbeddel s tayeḍ. Deg telqayt, d nettat i d iseɣwen azuran i aɣ-yeqqnen ɣer 

yimezwura-nneɣ, ɣer yimenza-nneɣ i tt-id-yeslalen. 

   Deg tazwara, tutlayt d aferdis agejdan i usnerni n tekta n umdan d wallaɣ-is, ɣef waya 

yessefk ɣef yal yiwen deg-nneɣ ad yissin ɣef tutlayt-is: tira-s, amezruy-is, d tsekla-ines s 

wayen akk yellan deg-s, d timucuha neɣ d isefra neɣ d ansayen … Tamaziɣt d tutlayt 

tamesbaɣurt deg yal aḥric, imi d tin yebḍan ɣef waṭas n tentaliyin (taqbaylit, tacawit, tacelḥit, 

tamẓabit …) lemmer ad tent-id-nezdi merra ad d-yemmed wayen ara d-yekksen ahat nnig n 

tutlayin-nniḍen merra. Akken ad naweḍ ɣer yiswi-a, yessefk lḥal ad d-yernu uferdis-nniḍen, 

wa d taddukkli i zeddin yifassen, d wulawen iqeddcen ad d-skeflen ayen iruḥen, d wulawen 

yekkaten ad tt-id-ssifriren. Deg wakud-a yewwi-d fell-aɣ ad as-neg azal akken ad nemmuqel 

ɣer yimal ugar. 

   ɣer taggara, tameslayt-nneɣ tuklal addud, tuklal seg-nneɣ afud, ur fell-aɣ ad nessemẓi deg 

yisurifen, s tikli d tdukli ad d-nawi tilelli, s tlelli ad naweḍ acḥal d iswi.  

                            Nura belgasmiya, tanfalit tirawt deg tmaziɣt sb 81. 

Tigzi n uḍris: 

1- Ilmend n umaru, amek i nezmer ad nezdi (nesdukkel) tamaziɣt? 1 

2- Deg uḍris amaru yebder-d kra n tantaliyin n tmaziɣt, d acu-tent? 2 

3- D acu i ilaq ad t-nissin ɣef tutlayt-nneɣ? 1,5 

4- D acu-tt turda n umaru? 1 

5- Acḥal ifukal id-yefka umaru, aru-ten-d s tewzel. 1,5 

6- Sleḍ ilmend n twuri tafyirt-a: “ad d-nawi iswi”. 2 

7- smed tafelwit-a: 2 

8- Seɣti tucḍiwin n tira yellan deg uḍris-a: 3 

   Taqbaylita, ma yella ur tt-nesseqdec ara nukkni ad temmet. ad ttyesseqdec uberrani !!! ihi 

ma yella ur tt-nesseqdec ara, tuɣal am wakken ad d-tḥerreḍ taferka ad tt-teǧǧeḍ ad ttyali 

umadaɣ. ihi ur tegiḍ ara azal ula i wid yemmuten fellas, i wid yettnaɣen fell-as. 

   Taqbaylit d leqdic ara tt-yesmeɣren, acku ma tenniḍas rǧu ad tt-ḥadreɣ ad tt-terreḍ deg 

leqḍen, asmi ara tedlud fell-as ad tafeḍ-itt teftutes neɣ terka, ilaq ad tt-nesseqdec ɣas aṭas i aɣ-

d-tesqam a-t-an ur nefhim ara. ma yella neḥjebitt deg uxxam akken aɣ-tcebbeḥ tasga, ma 

nezwer nenǧer-itt i telqam yes ara nekrez tusna, ḥadret kan ad aɣ-tetlef ayen ur nqeddec 

ikerref. 

   Ilaq ad tt-nḥader, acu kan mi ara akd-yini yiwen ḥader-itt mačči d tamellalt ad tebḍu, seḍs-

itt, seqdec-itt, ẓed-itt, gar-ak d leǧnas d asaru. ẓwer-d amextaf nǧer-itt, itran aken-id-teknu 

ɣur-wet ad neṭṭes di leɣrur … 

Aseɣti ad yili akka : 

Tucḍa Aseɣti-ines 

Fellas Fell-as 

 

Asenfali s tira: 6 

   Ilmend n wesfuggel n wass agreɣlan n tutlayt tayemmat 21 deg furar n yal aseggas, tsuter-d 

deg-k tiddukla tadelsant n taddart-ik/im asen-d-tawiḍ awal ɣef wazal n tutlayt deg tmetti.  

   Deg kra n yijerriden. Mmeslay-d ɣef wazal n tutlayt tefkeḍ-d ifukal iwatan. 

 

Ger tamawt:  

            -Ilaq ad tedduḍ ilmend n uzenziɣ n uḍris imesfukel.  

            -Inzan d ifukal yelhan. 

            -Imedyaten seg tmura, tutlayin d yiɣerfan-nniḍen. 

 

 Afud igerzen.  

